
				এই পাতাটির মুদ্রণ সংশোধন করা প্রয়োজন। 
উত্তরচরিত GAd
যাহারা সাম্রাজ্য শাসনে ব্ৰতী হয়েন, প্ৰজারঞ্জন তঁাহাদিগের একটি মহন্ধৰ্ম্ম । গ্ৰীক ও রোমক ইতিবৃত্তে ইহার অনেক উদাহরণ প্ৰকাশিত আছে। কিন্তু ইহার সীমাও আছে। সেই সীমা অতিক্ৰম করিলে, ইহা দোষরোপে পরিণত হয়। যে রাজা প্ৰজার হিতার্থ আপনার অহিত করেন, সে রাজার প্রজারঞ্জনপ্ৰিবৃত্তি গুণ। ক্ৰটস কৃত আত্মপুত্রের বধ-দণ্ডাজ্ঞা এই গুণেৰ উদাহরণ। যে রাজা প্ৰজার প্ৰিয় হইবার জন্য হিতাহিত সকল কাৰ্য্যেই প্ৰবৃত্ত, সেই রাজার প্রজারঞ্জনপ্রবৃত্তি দোষ। নাপোলেয়নদিগের যুদ্ধে প্ৰবৃত্তি ইহার উদাহরণ। রোবল্পীর ও দাতোকৃত বহু প্ৰজাবিধ ইহার নিকৃষ্টতর উদাহরণ।
ভবভূতির রামচন্দ্র এই প্ৰজারঞ্জনপ্রবৃত্তির বশীভূত হইয়া সীতাকে বিসর্জন করেন। অনেকে স্বার্থসিদ্ধির জন্য প্ৰজারঞ্জক ছিলেন । কিন্তু রামচন্দ্রের চরিত্রে স্বার্থপরতামাত্র ছিল না । সুতরাং তিনি স্বাৰ্থ জন্য প্ৰজায়ঞ্জনে ব্ৰতী ছিলেন না । প্ৰজারঞ্জন রাজাদিগের কৰ্ত্তব্য বলিয়াই, এবং ইক্ষাকুবংশীয়দিগের কুলধৰ্ম্ম বলিয়াই তাহাতে র্তাহার এত দূর দাঢ্য। তিনি অষ্টাবক্রের সমক্ষে পূর্বেই বলিয়াছিলেন,
স্নেহং দিয়াং তথা সৌখ্যং যদি বা জানকীমপি । BDDDSBBDD BBD D LDB DBE SS
এবং দুৰ্ম্মখের মুখে সীতার অপবাদ শুনিয়াও বলিলেন,
সত্যং কেন্যাপি কাৰ্য্যোণ লোকস্যারাধনম ব্ৰতং। যৎ পূজিতং হি তাতেন মাঞ্চ প্ৰাণাংশ্চ মুঞ্চতা ॥ ভবভূতির রামচন্দ্ৰ এই বিষম ভ্ৰমে ভ্ৰান্ত হইয়া কুলধৰ্ম্ম এবং রাজধৰ্ম্ম পালনার্থ, ভাৰ্য্যাকে পবিত্ৰ জানিয়াও ত্যাগ করিলেন । রামায়ণের রামচন্দ্ৰ সেরাপ নহেন । তিনিও জানিতেন যে, সীতা পবিত্ৰা,-
অন্তরাত্মা চ মে বেত্তি সীতাং শুদ্ধং যশস্বিনীম। তিনি কেবল রাজকুলসুলভ আকীৰ্ত্তিশঙ্কাবশতঃ পবিত্ৰ পতিমাত্রজীবিত পত্নীকে ত্যাগ করিলেন। “আমি রাজা শ্ৰীরামচন্দ্ৰ ইক্ষাকুবংশীয়, লোকে আমার মহিষীর অপবাদ করে ! আমি এ অকীৰ্ত্তি সহিব না-যে স্ত্রীর লোকাপবাদ, আমি তাহাকে ত্যাগ করিব।” এইরূপ রামায়ণের রামচন্দ্রের গর্বিবত চিত্তভাব ।


	“প্রজারঞ্জনের অনুরোধে স্নেহ, দয়া, আত্মসুখ, কিম্বা জানকীকে বিসর্জন করিতে হইলেও আমি কোনরূপ ক্লেশ বোধ করিব না।” নসিংহ বাবুর অনুবাদ ।

+ “লোকের আরাধনা করা সাধু ব্যক্তিদিগের পক্ষে সৰ্ব্বতোভাবেই বিধেয়, এবং এইটি তাহাদের পক্ষে মহৎ ব্ৰতস্বরূপ। কারণ, পিতা আমাকে এবং প্ৰাণ পরিত্যাগ করিয়া ও তাহা প্ৰতিপালন করিয়াছিলেন ।” ঐ ।

